
మనవుఁ డట్లగుటయు న య్యింద్రుఁ డలరి

చనుదెంచి యపుడు నచ్చరలతోఁ గేళి

సలుపుచుం దనివి వేసటయును లేక

మలయుచు మన్మథోన్మాదంబు మీఱి 

చాల స్త్రీలోలుఁ డై సతతంబు బైలు

దేలక కొలువుండు తెఱకువమాలి

పరిపాటియును రాజ్యపాలన మఱచి

సురముఖ్యులకుఁ గండ్లఁ జూడఁగన్  రాక1020 

యుండుటయును గురుం డొకవేళ యరసి

వెండియు నిది యొక్క విపరీత మయ్యె

నొకటిచే రతికామ ముడుగంగ రాదు

ప్రకటింప నవి సహస్రములైన వశమె

వీనికి హితమైన విధము దెల్పుదును

నానేరుపున నంచు నయముగా నింద్రు

నంతఃపురంబున కరిగి యం దతని

చెంతనుండి నుతించి చెలిమి నిట్లనియె

విను మమరేశ్వర విమలశీలుఁడవు

నినువంటివానికి నిస్సారమైన
1030 

కామభోగముఁ గోరఁగా నుచితంబె

నీమేన నివి యున్కి నిష్ఠురదైత్యు

లరసిన నిందింతు రటమున్నె నీవు

వెరవున నొచ్చెంబు వీడునట్లుగను






ఇంద్రుఁడు వెంకటాద్రిని తపంబుసలిపి స్వామియనుగ్రహంబు వడయుట.





శ్రీ వేంకటాద్రి నా శ్రీనివాసులను

భావించి వ్రతములపటిమ మెప్పించి

		 ఈ పేజీలో చివరి మార్పు 15 మార్చి 2022న 13:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

